
 
 

ЗА ОБЈАВУВАЊЕ ВЕДНАШ 

22 март 2012 

Канцеларија за комуникации   

+389 (0)2 310 2314 

Мобилен тел: +389 (0)70 367 547 

Е-пошта: bvelickovska@usaid.gov  

Контакт во проектот: stalevski@bscbitola.org 

Поддршка од УСАИД за мали и микро бизниси во Пелагонија 

Денес, проектот Бизнис без граници на УСАИД ги сподели своите успеси од првата година на 

работење во областа на помош за создавање на работни места, започнување на нови бизниси 

иподобрување на конкурентноста на постоечките претпријатија во Пелагонијскиот регион. Проектот, 

имплементиран од фондацијата Бизнис стартап центар Битола (БСЦ Битола), е три годишна 

иницијатива за забрзување на економскиот раст во јужна Македонија преку обезбедување на 

помош за малите и микро претпријатија. 

“Многу сум горд што Бизнис стартап центарот во Битола е партнер на УСАИД. Тие обезбедуваат 

финансиска и претприемничка помош која е од критична важност за малите бизниси и ни помагаат 

да ја прошириме нашата програма надвор од Скопје за да го поддржиме локалниот економски 

развој,” рече Џосеф Лесард, директор на Канцеларијата на УСАИД за економски развој. 

“Првичните достигнувања на овој проект се импресивни. Во правата година 57 луѓе добија работа, 33 

компании беа основани, и дополнителни 33 компании ги подобрија нивните перформанси 

споредбено со минатата година. Преку 700 луѓе го зголемија своето знаење и вештини преку 

обуките кој Центарот ги нуди низ Пелагонија.” 

Во 2012 проектот планира да обезбеди поддршка за 90 компании и да создаде 100 нови работни 

места. Врз основа на знаењето кое го  добија преку проектот во 2011, Центарот и понатаму го 

прилагодува својот пристап за подобро да ги задоволи регионалните потреби. На денешната 

средба, проектот им даде можност на локалните засегнати странки за дискусија околу развојот на 

малите и микро претпријатија во регионот, за идентификување на областите за соработка и 

претставување на нивните предлози за економски развој во Пелагонијскиот регион. 

 

БЕЛЕШКА ДО УРЕДНИЦИТЕ:     

Американскиот народ, преку УСАИД, има инвестирано над 500 милиони долари во Македонија, 
започнувајќи уште од 1993 година. УСАИД имплементира проекти кои креираат работни места, ја 
намалуваат корупцијата и ги подготвуваат македонските студенти да станат успешна работна сила.  
Овие иницијативи го подобруваат квалитетот на живот и ја поддржуваат транзицијата на Македонија 
кон стабилна и просперитетна демократија. УСАИД обезбедува економска и хуманитарна помош 
во преку 100 земји во светот. За повеќе информации, ве молиме посетете ја веб страницата 
http://macedonia.usaid.gov. 

